LAZKAOKO
UDALA

2021EKO OTSAILAREN 25EKO
OHIKO OSOKO BILKURA

Lazkaoko Udaletxean, bi mila eta hogeita bosteko otsailaren hogeita bostean, ilun-
tzeko sei eta erdietan, Lazkaoko Udal Osoa bildu da, aurrez honetarako deialdia egin dela-
rik, Kepa Zubiarrain Erauskin Alkatearen lehendakaritzapean, ohiko batzarraldia egin as-
moz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Goii Padura, Ihaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.
I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2021eko urtarrilaren 28an egindako bilkurako akta.

Ormazabal zinegotziak (EH Bildu) esan du 4. puntuan, udaltzain plaza sortzeari bu-
ruzkoan, berak esan nahi zuena zera zela: udal-gobernuak bere kasa hartzen dituela era-
bakiak, eta oraingoan ere hala egin duela. Gure ustez, beste aukeraren bat ere azter zite-
keela udaltzainaren soslaia definitzekoan, alegia, udaltzaingoan badirenez agentea izatea
eskatzen ez duten eginkizunak, agente izan ala ez eginkizun horiek betetzeko gaitasuna
zuen pertsona bat defini zitekeela. Beraz guk udaltzain/administrari berriaren soslaia defi-
nitzerakoan honako ezaugarri hauek hartuko genituzkeela kontuan: herriaren eta herrita-
rren ezagutza, Lazkaoko udaltzaingoaren lan-estiloarekin bat egitea

Alkateak esan du hori ez dela horrela. Udaltzain plaza sortzea udalaren antolaketa
azterketan ateratako ondorioetako bat dela, eta horri erantzunez egin dela udaltzain plaza
sortzea eta hor ez dela plazaren definizio edo egitekorik jasotzen, plazak plantilla organi-
koak duen kokapena besterik, eta osoko bilkuran esan zen bakarra izan zen hizkuntza es-
kakizuna jarri aurretik Eusko Jaurlaritzaren Hizkuntz Politika Sailari zegokion txostena es-
katu behar zitzaiola.

Hau esan eta gero, akta, idatzita dagoen moduan onartzen da, aho batez.

LAZKADKOIL.- ALKATETZAREN EBAZPENEN BERRI EMATEA.-
UDALA Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditzen da.



III.- IBABE-HIRIBARREN POLIGONOKO BERRURBANIZAZIOA 1. ETA 2. FASEA LANEN
KONTRATUA ESLEITZEA.-

Udal osoko bilkurak, 2021eko urtarrilaren 18an egindako bilkuran, Ibabe-Hiribarren
poligonoko berrurbanizazioaren 1. eta 2. faseen lanak egiteko kontratazio espedientea
onartu eta lizitazio deialdia egitea erabaki zuen.

Lehiaketaren deialdia kontratatzailearen profilean argitaratu zen 2021eko urtarrila-
ren 19an eta proposamenak aurkezteko jarritako epean, 7 proposamen aurkeztu ziren.

Aurkeztutako enpresak honako hauek dira:

1.- Sasoi Eraikuntzak S.L.

2.- Construcciones Otegi Gaztafiaga, S.L.
3.- Construcciones Iturrioz, S.A.

4.- Construcciones Etxaide, S.A.

5.- Campezo Obras y Servicios, S.A.

6.- Otsaila Iparragirre-Orsa Lazkaoko Udala
7.- Altuna y Uria, S.A.

Aurkeztutako enpresa guztiak onartuak izan ziren.

Balio-judizic baten arabera haztatu beharreko irizpideen arabera baloratu beharre-

ko dokumentazioa aztertu ondoren, puntuaketa hau lortu dute aurkeztutako enpresek:

Trafikoan | Laneko progr. Proiektu
ENPRESAK intzidentzia | eta obra plana | azterketa GUZTIRA
(10 puntu) (10 puntu) (5 puntu)
Sasoi Eraikuntzak, S.L. 10,00 10,00 5,00 25,00
Construcciones Otegui
GaztaRaga S 10,00 10,00 3,00 23,00
Construcciones Iturrioz, S.A. 10,00 10,00 4,00 24,00
Construcciones Echaide, S.A. 8,00 8,00 4,00 20,00
gapr‘npezo Obras y Servicios, 10,00 10,00 5,00 25,00
Otsaila Iparragirre-Orsa
Lazkao. 10,00 10,00 5,00 25,00
Altuna y Uria, S.A 8,00 8,00 3,00 19,00

Proposamen ekonomikoak eta beraien puntuazioak hauek izan dira:

Prezioa Bermea
Puntuazi p .
ENPRESAK - untuazio | GyzTIRA
Zenbatekoa (*) Epea a
- (65 (10 puntu)
LAMKAOKO puntu)

UISAboA Eraikuntzak, S.L. 638.777,44 € 6500 | 5urte 10 75,00

Construcciones Otegui 725.498,92 € 53,33 5 urte 10 63,33

Gaztafiaga, S.L.

Construcciones lturrioz, S.A. 708.062,10 € 55,68 5 urte 10 65,68
Construcciones Echaide, S.A. 756.855,86 € 49,11 5 urte 10 59,11
Campezo Obras y Servicios, S.A. 839.625,41 € 37,97 5 urte 10 47,97
Otsaila Iparragirre-Orsa Lazkao. 736.826,96 € 51,81 5 urte 10 61,81
Altuna y Uria, S.A 796.608,39 € 43,76 5 urte 10 53,76

Sasoi Eraikuntzak S.L.ren eskaintza ekonomikoa nabarmenki baxuegia zela eta le-
geak aurreikusten duen prozedura jarraituz justifikatu zezala eskatu zitzaion.

Eskatutakoari erantzunez Sasoi Eraikuntzak S.L.k justifikazioa aurkeztu zuen eta
kontratazio mahaiak aurkeztutako justifikazioa ontzat jo zuen.

Beraz aurkeztutako enpresen puntuazioa guztira hau izan da:

Balio judizio Irizpide GUZTIRA
baten automatikoen
ENPRESAK araberakoak araberakoak
Puntuak Puntuak Puntuak
Sasoi Eraikuntzak, S.L. 25,00 75,00 100,00
Construcciones Otegui Gaztafiaga, S.L. 23,00 63,33 86,33
Construcciones lturrioz, S.A. 24,00 65,68 89,68
Construcciones Echaide, S.A. 20,00 59,11 79,11
Campezo Obras y Servicios, S.A. 25,00 47,97 72,97
Otsaila Iparragirre-Orsa Lazkao. 25,00 61,81 86,81
Altuna y Uria, S.A 19,00 53,76 72,76

Ondorioz, eta lehen sailkatua Sasoi Eraikuntzak, S.L. izanik, kaudimen baldintzak
betetzen dituela eta lizitatzaileen erregistroan inskribatuta dagoela baieztatu ondoren, es-
leipena egin ahal izateko fidantza eratu zezala eskatu zitzaion.

Sasoi Eraikuntzak S.L.k fidantza eratu du.

Hau honela, kontratazio mahaiak Sasoi Eraikuntza S.L.ren aldeko esleipen propo-
samena egin du.

Ormazabal zinegotziak (EH Bildu) esan du proiektu hau kontrataziora ateratzera-
koan aurka bozkatu zutela, bi arrazoiengatik. Eta orain hirugarren arrazoi bat ere gehitu
behar zaiola, eta hirugarren arrazoi hori da bertakoekin egon direla eta bertakoen esane-
tan obra honek ez diela ez bertako enpresei ez bertako bizilagunei onura berezirik ekarri-
ko, eta hirigintza batzordean esan zuten bezala uzteko inbertsio handiak egiteari eta egi-
teko beharrezko diren inbertsioak eta guzti horregatik aurka bozkatuko dutela.

Alkateak erantzun dio esanez inbertsioa egiteari ez diotela utziko baldin eta inber-
tsio honek bertako enpresen beharrei erantzuten badie kasu honetan bezala eta ez baka-.
rrik enpresei baizik eta bertan bizi diren bizilagunei ere baietz, eta obra honek bertakoei
onura handia ekarriko diela, orain egoera kaskarrean dagoen ingurua asko hobetuko dela-
ko.



Hau guztia kontuan izanda, eta hirigintza, obra eta zerbitzuetako batzorde infor-
matzailearen proposamenaren aurrean, osoko bilkurak, aldeko zazpi boto (EAJ) eta aurka-
ko 6 botoz (EH Bildu), Ibabe-Hiribarren poligonoaren berrurbanizazioaren 1. eta 2. faseen
lanak egiteko kontratua Sasoi Eraikuntzak S.L.ri esleitzea erabaki du, SEIEHUN ETA HO-
GEITA HEMEZORTZI MILA ZAZPIEHUN ETA HIRUROGEITA HAMAZAZPI EURO ETA BE-
RROGEITA LAU ZENTIMO (638.777,44 €) gehi BEZari dagokion EHUN ETA HOGEITA HA-
MALAU MILA EHUN ETA BERROGEITA HIRU EURO ETA HOGEITA SEI ZENTIMO ======
(134.143,26 €)ko prezioan.

IV.- SAN BENITO IKASTOLARI EUSKADI ENPARANTZA, 5EAN KOKATURIKO ERAIKINA
ETA INSTALAZIOAK UZTEKO KONTZESIO ADMINISTRATIBOA.-
San Benito Ikastola Kooperatiba Elkartearen eskaeraren aurrean.

Kontuan izanda Lazkaoko Udala Euskadi Enparantza 5ean kokatzen diren San Beni-
to Ikastola eraikinaren eta instalazioen jabea dela, bere inbentarioan hala daudelako.

Kontuan izanda baita ere Euskadi Enparantza 5ean dauden eraikina eta instalazio-
ak jabari publikoko ondasun izaera dutela.

San Benito Ikastola Kooperatiba Elkarteari, udalaren jabetzakoak diren Euskadi En-
parantza 5ean kokatutako eraikina eta instalazioak 50 urterako administrazio-emakida egi-
tea planteatzen da. Administrazio-emakida hau bere espedientean jasotzen den baldintza
pleguak arautuko du.

Ormazabal zinegotziak (EH Bildu) esan du dokumentazioaren azken bertsioak 0so
berandu jaso dituztela, baina hala ere alde bozkatuko dutela.

Alkateak erantzun dio Ikastolak presa duela hau lehenbailehen egin dadin eta ho-
rregatik izan dela.

Gaia aztertu ondoren eta Ogasun batzordearen proposamenaren aurrean, 0SOKO
bilkurak, aho batez, honako erabakiak hartu ditu:

Lehena.- San Benito Ikastola Kooperatiba Elkartearen alde Euskadi Enparantza 5ean koka-
tutako jabari publikoko ondasunaren erabilera pribatiboaren administrazio-emakida 50 ur-
Gk ematea.

B@Ena.- Jabari publikoaren emakida hau doakoa da.

] §ena.- Jabari publikoaren emakida hau bere espedientean jasotzen den baldintza
% arautzen du.

V.- 2021EKO LEHEN SEIHIIL EKORAKO TASETAN HOBARIA OSTALARITZAN.-

COVID-19aren eraginez, ostalaritza jasaten ari den jardueraren murrizketari eran-
tzunez, ostalarientzat urteko lehen sei hilabeteko hainbat udal tasetan hobariak onartzea
proposatzen da.

Proposamen honek, 11/2020 Foru Dekretu Arauak tasen hobariak egin ahal izateko
onartutako xedapenean du bere oinarria. Eta han esaten den bezala hobari hauek jasotze-
ko arrazoiak COVID-19aren osasun krisiarekin lotuta egon behar dira, eta krisi horrek be-
reziki eragindako kolektiboei aplikatuko zaie.

Proposatutako tasen hobaria honako hau da:

Ostalaritza jarduera Hobaria
Zaborrak %100
Mahai eta aulkiak %100
Toldoak %100
Errotuloak %100
Ura: | zati finkoa %100
Kontsumoaren araberako zatia Etxeko tarifarekin berdindu (%40)

Proposamen hau Ogasun eta Jarduera Ekonomikoa Batzordeetan informatua izan
da.

Ormazabal zinegotziak (EH Bildu) esan du nahiz gai honetan bat etorri gauzak ez
dituztela berdin ikusten. Beraien ustez hau ez dela nahikoa eta laguntza handiagoa eman
beharko litzaiekela ostalariei eta horregatik proposamenari aurkako botoa emango diotela.

Estensoro zinegotziak esan du Eusko Jaurlaritzak laguntza zuzenak eman dituela
azaroan itxita egon diren denboraldiarengatik eta gaurko osoko bilkuran proposatzen dire-
nak udalak berak dituen eskumenen barruan laguntza hauek planteatu dituela.

Ormazabal zinegotziak esan du jarrera dela salatzen dutena, ez dute ikusten ados-
tasunerako borondaterik dagoenik.

Estensoro zinegotziak esan dio beraiek direla adostasunerako inolako intentziorik
ez dutenak.

Alkateak esan du ez duela esango Lazkaoko Udalak inor baino laguntza gehiago
eman duenik baina era berean ez dela gutxiena eman duenetakoa ere, eta udal asko dau-.
dela Lazkaoko Udalaren atzetik laguntzak emateari dagokionean. "

Hau honela, osoko bilkurak, aldeko zazpi boto (EAJ) eta aurkako sei botoz (EH B'ir'
du) 2021eko lehen sei hilabeteko udal tasetan ostalaritza jardueretako goian adierazi d|—
ren hobariak onartzea erabaki du.




VI.- 2021EKO MARTXOAREN 8A DELA-ETA EAJ-PNVK AURKEZTUTAKO ADIERAZPENA ETA
EH BILDUK AURKEZTUTAKO MARTXOAREN 8A MOZIOA.-
EAJren adierazpenak honela dio:

“2021eko MARTXOAREN 8a DELA-ETA ADIERAZPENA

ZAINTZA BERDINTASUNEAN. Emakumeen egitekoa
Pandemian eta zaintzaren Krisi Globalean

Dimentsio askoko krisi sistemikoan gaude, zeina gurutzatu eta erlazionatu egiten baita au-
rretik zeuden beste krisi batzuekin; esaterako, ekologikoa eta zaintza-arlokoa. Pandemiak
agerian utzi ditu mugimendu feminista eta emakumeen kolektiboak egiten ari ziren zen-
bait aldarrikapen: giza bizitza zaurgarria da, eta giza ingurunearen, ingurumenaren eta in-
gurune komunitarioaren zeharo mendekoa. Ezerk ez du garrantzi handiagoa izan behar bi-
zitza zaintzeak baino, pandemia dela-eta muturreraino prekario bihurtu eta ahuldu den bi-
zitza.

Gaur, martxoak 8, Emakumeen nazioarteko egunean, pandemiak eta haren kudeaketak
baldintzatutako urte honetan, aintzat hartu beharra dago emakumeek pandemia eta bera-
ren ondorioak borrokatzeko mundu osoan egindako ekarpena. Zaintzaren ardura emaku-
meei egokitu zaie, bai zerbitzu publikoetan (osasungintza, hezkuntza, gizarte-zerbitzuak,
merkataritza eta elikadura...) bal etxeen barruan, eta batez ere haiek eraman dute krisi
sanitario eta sozial honetan funtsezkoak izan diren zerbitzu askoren zama. Emakumeen
artean ere banaketa desorekatua da, klase sozialaren, arrazializazioaren eta migrazio-es-

tatusaren arabera. Gainera, kasurik gehienetan egoera prekarioan egindako lanak dira.

Berdintasunik gabeko banaketa horrek, gainkargaz gain, eta hark emakumeen osasunari
eta bizi-kalitateari dakarzkien ondorioez gain, zaintza-sistemaren prekaritatea ere azalera-
tu du, eta lehendik ere bazeuden desberdintasunak areagotu ditu. Gure gizarte-ereduak
familiaren, eta, neurriz kanpoko proportzioan, emakumeen esku uzten ditu zaintza gehie-
hak, bai ordainpekoak bai ordaingabeak; 050 gutxi ematen dira eremu pubilkoan. Bestai-
de, egoera eta estatus okerreneko emakumeek (guraso bakarreko familien buruak, behar-
tsuenak, kolektibo zaurgarrietakoak, indarkeria matxistaren biktimak...) neurri handiagoan
jasaten dituzte zaintza-zamaren ondorio negatiboak.

Ondorioz, gizarteak bere aitorpena adierazteko moduak konpromiso irmoa izan behar du,
berdintasunik gabeko banaketa bidegabe horri euskarria ematen dioten genero-arrakalak
borrokatzeko konpromisoa. Desberdintasun horiek agerikoak dira emakumeek funtsezko
zerbltzuetan egiten duten lanaren baldintzen prekaritateari begiratuz gero. Bada garaia
mizi-lan guztiei dagokien balioa emateko, eta aurrera egiteko erantzunkidetasun han-
? o0 eredu baterantz, pertsona guztientzat ekitate eta ongizate handiagoa sortzeko.

2l gaude lehen lerroan, pandemiari eta hark pertsonengan dituen ondorioei aurre
, eta liderrak izan behar dugu zaintzari eta haren hornikuntzari buruzko politika pu-
'v |k§;éczultzatzeko orduan, erantzunkidetasun publikotik abiatuta, eta arreta emanez gi-

makumeen baldintza eta inpaktu desberdinei.

Erakundeok koordinatuta egoten jarraitu behar dugu, eta bideak zabaldu behar ditugu he-
rritarrek, eta bereziki mota askotako emakumeen kolektiboek eta mugimendu feministak,
benetan eta modu eraginkorrean parte har dezaten erabaki publikoetan.

Horregatik guztiagatik, Lazkaoko Udal honek, bere eskumenen esparruaren barruan, ho-
nako konpromisoak hartzen ditu:

Gizartean zaintza antolatzeko ereduari buruzko eztabaida bultzatzea eta eztabaida ho-
rretan buru izatea, bizitza erdigunean jartzean oinarritzen den ikuspuntu feminista ba-
tetik abiatuta, zaintzaren erantzunkidetasun sozial eta komunitarioranzko bidean.

Analisia egitea, genero-ikuspuntutik, kolektibo zaurgarrienen egoerari eta beharrizanei
buruz, baita COVID-19aren ondorioei buruz ere, eta horiei aurre egiteko premiazko
neurriak martxan jartzea.

e COVIDaren krisiaren eragina arintzeko onartzen diren neurri guztietan genero-ikus-
puntua gehitzen dela bermatzea, laguntzez eta babes-programez den bezainbatean.

e Konponbide bideragarriak aztertzea eta ezartzea adingabekoen eta mendekotasuna
dutenen zaintzari laguntzeko tokiko zerbitzuentzat, zaintza baldintza duin eta bidezko-
etan egin dadin saiatuz edo/eta erraztuz, bai ematen duenarentzat bai jasotzen due-
narentzat ere.

e Udalen Berdintasun-plangintzetan, espresuki azpimarratzea emakumeen ahalduntzea,
zaintzaren balioa, eta hari dagokionez gizonek duten erantzunkidetasuna.

e Berdintasuneko tokiko politikak garatzeko eta generoa tokiko politika guztietan zehar-
lerroa izateko erabiltzen diren giza baliabideak eta baliabide tekniko eta ekonomikoak
sendotzea eta babestea.

e Tokiko zaintza-sare komunitarioei babesa ematea.”
EH Bilduk aurkeztutako mozioak honela dio:

“COVID19ak feminismoa aspalditik aldarrikatzen ari den errotiko eraldaketaren be-
harra nabarmendu du: gure gizarteak justizian eta demokrazian aurrera egiteko, erdigu-
nean erreprodukzio sozial jasangarria jarriko duten politika publikoak behar ditu. Politika
horiek baztertu egin behar dute gehienon bizi-baldintzak prekarizatu, pertsonak merkanti-
lizatu eta natura ustiatzen duen kapital-metaketa. Izan ere, datozen belaunaldien etorki-
zuna arriskuan jartzen du.

Hilabete hauetan guztietan areagotu egin da genero-desberdintasun estrukturala:
p@ emakumeek beren gain hartu dute zaintzaren karga handiena, ordaindua eta ordaindu ga-
¥ bea; lana galdu edo lan-baldintza are prekarizatuagoak ezarri dizkiete; birusa hartzeko
\ OK@rrisku handiagoa dute; indarkeria matxista areagotu egin da eta hari aurre egiteko balia-
LA ideak eta baldintza materialak mugatu dira ...

Irtenbidea ez da pandemiaren aurreko egoerara itzultzea, emakume gehienek le-
hen ere bizi baitzuten diskriminazioa eta eskubide-urraketa: larrialdiei erantzuteko unea
da, eta, aldi berean, guztiontzako bizitza duina bermatuko duen eta zaintzea lehentasun-
tzat joko duen antolaketa sozial, ekologiko eta ekonomikoranzko oinarri sendoak ezartze-

ko unea.



Euskal Herrian, gure eskumen-esparru mugatuan, argi daukagu ezingo ditugula al-
daketa guztiak bultzatu, burujabe ez garen bitartean. Hala ere, bada u de aukerak hori
marrazten joateko, sisteman pitzadurak irekitzeko, eta, hain zuzen ere, tokikoa da eremu
egokiena. Azken hilabeteetan Euskal Herriko hainbat udalerritan bultzatu diren zaintzako
ekimen publiko-komunitarioak eredu ezin hobea dira.

Horretarako, erakundeak koordinatu behar dira, eta bideak ireki herritarrek erabaki
publikoetan benetan eta eraginkortasunez parte har dezaten, batez ere emakume-taldeek
eta mugimendu feministak. Lazkaoko Udalak dagokion ardura bere gain hartzen du, eragi-
le horiekin koordinatuta, plan eta programa eraldatzaileak diseinatzeko eta inplementatze-
ko.

Martxoaren 8 honetan Lazkacko Udalak politika -publiko-komunitario feministekin
duen konpromisoa berresten du, krisiaren ondorioz sortutako larrialdiei erantzuteko tresna
eta bizitza zainduko duen eredu baterantz urratsak egiteko tresna diren heinean.

Horregatik guztiagatik, Lazkaoko Udalak honako hau erabaki du:

1.- COVID19aren ondorioak eta kolektibo eta pertsona ahulenen egoera eta beharrak az-
tertzea, besteak beste: bakarrik bizi diren adinekoak (nagusiki isolatuak bizi direnak
eta emakumeak), guraso bakarreko amak, indarkeria matxistaren biktima diren ema-

AAAAAA
duak eta ez ordainduak), emakume langabeak, etab. Ikuspegi feminista eta tokiko
eragile sozialen parte-hartzea bermatu beharko da, bereziki emakume eta feministena.

2.- Errealitate horren eta identifikatutako beharren aurrean, premiazko ekintza eta neurri
sorta bat identifikatzea eta plangintza batean jasotzea, baliabideak, kronograma eta
arduradunak zehaztuz eta herritarren parte-hartzea bermatuz, bereziki emakumeen
kolektiboena, bai diseinuan, bai jarraipenean eta ebaluazioan. Mota honetakoak izan
daitezke, besteak beste:

» Kolektibo zaurgarriei arreta emateko eredua eta funtzionamendua berrikustea, per-
tsona / kolektiboen mota zein emandako zerbitzuen funtzionamendua eta edukia
zabaltzeko, ikuspegi feminista eta ahalduntze-ikuspegitik, adibidez: adineko per-
tsonak (bereziki bakarrik bizi direnak eta emakumeak), familia kalteberak, indarke-
ria matxistaren biktima diren emakumeak eta haurrak, etxeko langileak, ordaindu
gabeko zaintzaileak familia-eremuan, etorri berriak (egindako azterketaren eta gu-
re errealitatearen arabera) ...

Premia horiei behar bezala erantzungo dieten zerbitzuak eta baliabideak identifika-
tzea eta abian jartzea: bakarrik bizi diren adinekoei jarraipen zuzena, etxebizitza-
baliabideak erraztea (alokairu soziala, etxebizitza komunitarioak), etxez etxeko la-
guntza-zerbitzua indartzea eta egokitzea, zainketekin lotutako erabilera komunita-
riorako udal-espazioak egokitzea, indarkeriaren biktimentzako baliabide berriak,
K &zohiko diru-laguntzak eta/edo laguntza ekonomiko osagarriak, etab.

LAZKAC

UDALA 7zaintzaileen baldintzak (ordainduak eta ez ordainduak) duintzeko ekintzak: infor-
mazioa, aholkularitza, eredu kooperatiboak bultzatzeko laguntza-ildoak, etab.

3.- Emakume, nerabe eta neskatoen ahalduntze indibidual eta kolektiborako ekintzak bul-
tzatzea, kolektibo feministen eskutik.

4.- Gure herriko emakumeen ehun-soziala indartzea, premisa feministetatik eta ahaldun-
tze premisetatik.

5.- Tokiko zaintza sare komunitarioei babesa eta baliabideak ematea.

6.- Zaintza-lanen balio sozial eta politikoa aitortzen duten komunikazio-kanpainak egitea,

erantzunkidetasunari arreta berezia eskainiz eta etxeko langileenak bezalako erreaiita-
teak ikusaraziz.

7.- Premisa feministetatik abiatuta, zaintzei buruzko herri eztabaida-guneak irekitzea, as-
kotariko kolektibo sozial, administrazioa eta gure udalerrian dauden beste sektore ba-
tzuk inplikatuz, eta zaintzen erantzunkidetasunerako tokiko itun bat bultzatzea.

8.- Harrera publiko-komunitarioko programak sustatzea iritsi berriak diren pertsonentzat,
tokiko eragile sozialen parte-hartzearekin eta kolektibo ahulenei arreta berezia jarriz,
genero-ikuspegia aplikatuz.

9.- Zeharka, identifikatu diren Udalerriko emakume. zein kolektibo feministek parte har-
tzeko bideak irekiko dira, identifikatu diren jarduera guztien diseinutik ebaluazioraino
parte hartu ahal izateko, euren iritzia kontuan hartuz.”

Naldaiz zinegotziak (EAJ) esan du adierazpenari baiezkoa emango diotela eta mo-
Zioari ezekoa.

Ormazabal zinegotziak (EH Bildu) esan du mozioari baiezkoa emango diotela eta
adierazpenean abstenitu egingo direla.

Gehitu du horma baten aurka aurkitu direla.

Azurmendi zinegotziak (EH bIldu) esan du EUDELen adierazpenaren aurka ez dute-
la ezer baina orokorregia iruditze zaiela

Naldaiz zinegotziak esan du mozioan aldaketa batzuk sartzen saiatu direla baina
{ ezinezkoa izan zaiela.

Alkateak esan du ez duela ulertzen EUDELetik adostuta etorri den testu bat zerga-
tik dagoen aldatu beharra, eta beti zerbait gehiago aldatu behar zaion.

Ormazabal zinegotziak esan du EUDELetik datorrena adierazpen eredu bat dela ez
rylela testu itxi bat.

Hau guztiaren ondoren, adierazpena eta mozioa bozketan jarri dira eta emaitza
4 honako hau da:

LAZKNOKO EAJren adierazpena aldeko 7 boto, aurkako botorik gabe eta 6 abstentzioz, onartu
UDALA egm da.



EH Bilduren mozioa aldeko 6 boto eta aurkako 7 botoz baztertua izan da.

VII.- GALDERA ETA ERREGUAK.-

Jendartetik lagun batek aurreko puntuko adierazpena eta mozioaren gaiaren ingu-
ruan hitz egin du.

Alkateak erantzun egin dio.

VIII.- BILERAREN AMAIERA.-

Eta eztabaidatzeko beste gairik ez dagoenez, Alkateak bilera amaitutzat jo du,

iluntzeko zortziak zortzi minutu gutxi direnean nik, Idazkariak, guztiaren akta jaso eta
Ziurtatzen dudalarik.




